
“Табын күрке  -
бауырһаҡ”

Архангел районы Ҡыҫынды ауылында 
бауырһаҡ байрамы өсөнсө тапҡыр 

уҙғарылды.

“Милли мираҫҡа тоғролок”,



   Бауырһаҡ! Башҡорт халҡы уны элек-электəн туй, оло 
табындар өсөн əҙерлəр булған. Архангел районы Ҡыҫынды 
ауылында бауырһаҡ байрамы  өсөнсө тапҡыр ойошторолдо. 
Унда ҡатнашҡандарҙың һəр ҡайһыһы был ризыҡты 
бешереүҙең бихисап серенə төшөнгəн дə инде.
   Төбəктə йəшəүсе халыҡтарҙың мəҙəниəт өлгөлəренə һаҡсыл 
ҡараш, башҡорт милли аш-һыу йолаларын һаҡлау һəм 
тергеҙеү, йəш быуынды халҡыбыҙҙың ғөрөф-ғəҙəттəренə 
ылыҡтырыу, миллəт – ара татыулыҡты  нығытыу сараның  
төп маҡсаттарының береһе. 
   Төрлө ауылдарҙан килгəн ҡəйнəлəр, килендəр, еңгəлəр, үҫмер 
ҡыҙҙар, уңған хужабикəлəр тəмле май еҫтəрен таратып 
милли ризыҡтар – бауырһаҡ, ҡоймаҡ, ҡош теле, ураманы үҙ 
рецебына таянып бешереп килтерə. Əсе, сөсө ҡамырҙан, сəк-
сəк формаһындағы биҙəклəп бешерелгəн бауырһаҡтарҙы тап 
ошо байрамда ғына ауыҙ итеп була. Аш-һыуға, милли мираҫҡа 
ихтирам уятҡан, милли рухты үҫтергəн матур сара аша 
башҡорт ҡатын-ҡыҙҙарының уңғанлығы асыла.    
             Раушан Хазиəхмəтов, Ҡыҫынды ауыл Мəҙəниəт йорто    
                                                                        художество етəксеһе. 

                                                 









       
       

Баллы-майлы Сəксəккəй,
Мин бигерəк тəмлекəй,
Бөтəһенə лə элəкмəй – 
Һиңə генə кəрəккəй!?...



Халыҡ байрамы “Табын күрке – бауырһаҡ”



Ауылыбыҙ – Ҡыҫынды,
Билен быуып йыйынды,
Күтəрергə ауылды,
Эй йырланы йырымды – 
Бауырһаҡлы, сəксəкле,
Урамалы, ҡош телле –
Бай, тип туған яғымды!
Бай, тип тыуған яғымды!



      Бауырһаҡ – ул мул табындың, 
бай тормоштоң ризығы. Бауыр-
бауыр-бауырым, тип, елеп йөрөп 
əҙерлəгəн, һəр бөртөгөн ҡəҙерлəгəн, 
өҫтəлдəрҙе һығылдырған аш-
һыуҙарҙың ҡыҙығы.



     
 Төрки телле халыҡтарҙың милли 

риҙыҡтары бик күп. Шуларҙың затлыһы, 
моғайын, бауырһаҡтыр. Уны иң дəрəжəле 
ҡунаҡтарға тəҡдим итһəк тə бик урынлы, 

бүлəк итеп тапшырыу ҙа матур. Əммə 
уларҙы һəр кем дə оҫта бешерə, затлы итеп 

биҙəй белмəй шул.
Арабыҙҙа ундайҙар бармаҡ менəн һанарлыҡ 

ҡына. Шуға ла бауырһаҡ, сəксəк, йыуаса, 
ҡош теле, урама бешереүселəрҙе ололау 
маҡсатында “Табын күрке – бауырһаҡ” 

байрамы ойоштороу бик тə яҡшы күренеш.  
Милли мираҫҡа тоғролоҡ билдəһе.



      Байрам сараларынан фотоһүрəттəр







!



Бауырһаҡты кем 
белмəй, кем ашамай, 
кем күрмəй?! Йə, кем 
белмəй?!!
Барыбыҙ ҙа белəбеҙ, 
хатта яҡын күрəбеҙ. 
Бауыр-бауыр-
бауырһаҡ тип, 
талымһаҡ та 
ҡабымһаҡ тип, 
танһыҡ аш тип 
һөйəбеҙ, табын 
түрен йəмлəп торған 
тəмле аш, тип 
белəбеҙ.



- Башҡорт халҡының уңғанлығына һоҡланмау мөмкин түгел: 
йəше лə, ҡарты ла əүеҙем йыйыла, күмəклəшеп уйнап, йырлап-
бейеп, сəй эсеү өсөн тəмлекəстəр əҙерлəп килтерə. Байрам аш-
һыуға ихтирам уятҡан, милли аңыбыҙҙы үҫтерəгəн матур 
сараға əйлəнде. Ҡайҙа ғына йəшəһəҡ тə, ниндəй тарафтарҙа 
йөрөһəк тə, тыуған илебеҙҙе хөрмəт итергə, уны яратырға 
тейешбеҙ. Һəр бала үҙ миллəте йолаларында үҫһə, килəсəгебеҙ 
ҙə имен буласаҡ.



Бауырһаҡ байрамына рəхим 
итегеҙ!


